
Обука на претставници на јавните претпријатија и медиумите за целите и значењето на алтернативните мерки на казнување 
09.10.2007 година , х. Континентал - Скопје 
Заклучоци донесени од страна на учесниците на обуката
На ден 09.10.2007 година  Коалицијата “Сите за правично судење ”  и Советот за превенција на малолетничка деликвенција од Кавадарци организираа обука на претставниците од јавните претпријатија од повеќе општини во Р.Македонија  vo х. Континентал vo Skopje. На оваа обука се дискутираше  новиот систем на санкции-алтернативните мерки на казнување кои се предвидени во Кривичниот закон на РМ од 2004 година и новиот Закон за малолетничка правда од 2007 година. Главна цел на оваа обука беше запознавањето на претставниците од јавните претпријатија од повеќе општини во Р.Македонија  со целите и начинот на извршување нa алтернативните мерки со посебен акцент на општокорисната работа која се извршува во местото каде што осуденото лице има живеалиште односно престојувалиште, како и со придобвиките од примена на овие мерки не само за осудентото лице, туку и за локалната заедница воопшто. 

 На обуката свое излагање имаа:
-    Проект координаторот Емилија Јорданова за проектните  

     активности преземени во изминатиот период во насока на   

     подобрување на условите за практична  примена на  

     алтернативните мерки.

-   Проф д-р Љупчо Арнаудовски на тема Местото на алтернативните  

     мерки во казнениот систем на Р.Македонија – терминолошки  

     аспекти и предности на алтернативните мерки во однос на  

     затворот.
· Доц д-р Гордана Бужаровска на тема Поим и значење на алтернативните мерки на казнување со посебен осврт на општокорисната работа
· М-р Весна Стојковска на тема Практични аспекти на примена на општокорисната работа

· М-р Стојанка Мирчева на тема Улога на локалната заедница во извршувањето на алтернативните мерки
· Катерина Левкова Јовеска од Министерството за правда на Р.Македонија на тема Извршување на алтернативните мерки според Законот за извршување на санкции

Учесници на обуката беа претставници од јавни претпријатија од 8 општини во Република Македонија. На сите учесници заедно со поканата им беше  доставен и примерок од брошурата за основните податоци на алтернативните мерки во Република Македонија, Законот за малолетничка правда и од Насоките за имплементација на овој закон.
Како резултат на излагањето од страна на експертите и од дискусијата која се водеше помеѓу учесниците во врска со нивното излагање можат да се изведат следниве заклучоци:
· Заеднички заклучок на сите присутни претставници од јавните претпријатија беше дека со примената на алтернативните мерки ке има придобивки локалната заедница како и самото осудено лице поради што е потребно овие мерки што побрзо да почнат да се применуваат во пракса. 
· Од страна на сите присутни претставници од јавните претпријатија беше дадена согласност во претпријатијата во кои тие работат  да се извршува општокорисната работа. 

· Постои потреба од едукација на службите во локалната заедница кои треба да се воведат во системот и да се создаде организација која ќе обезбеди непосредно учество на органите во локалната заедница во извршување на алтернативните мерки особено на мерката општокорисна работа.

· Постои потреба  од едукација  на сите органи инволвирани во спроведувањето на алтернативните мерки за нивно воведување во специфичните методи на делување на секој од нив.
· Постои потреба од менување на Кривичниот закон во делот во кој се предвидува дека општокорисната работа се извршува за време на празници или викенди. Ова од причини што во претпријатијата во кои треба да се извршува општокорисната работа за време на празници и викенди не се работи и тие би требало да ангажираат вработено лице кое ќе треба да биде присутно што за овие претпријатија ќе претставува дополнителен трошок.

Изготвил

Емилија Јорданова , Проект координатор
15.10.2007година

